IN MEMORIA

Per un populu vivu chì un vole esse domu 
Per un zitellu chì dumane serà omu 
Per quellu chì d'amore vole pudè campà
Per quellu chì in prigiò ùn ci hà nunda à chì fà

Per stu pezzu di terra chì deve firmà nostru
Per stu celu turchinu è stu mare d'inchjostru
Per una casa vechja chì ùn vole sprufundà
Per una strada nova à meza oscurità

Ùn aspetta dumane Ò fratellu, ùn aspetta
Qualessa sia a manera di lotta, dumane

Per l'omu affunatu o schiavu di un patrone
È chì deve piegassi à ciò ch'ellu l'impone
Per quellu chì dumane l'impiegu perderà
Per una donna chì si vole liberà

Per tutti quelli chì un ghjornu sò cascati
À un campu d'onore feriti marturiati
Luttendu per a patria vulendula salvà
Per a nostra memoria chì ci aiuta à sperà

Ùn aspetta dumane Ò fratellu, ùn aspetta
Qualessa sia a manera di lotta, dumane
